
Terima kasih Pengacara Majlis 
 

 
 
ALHAMDULILLAHI ROBBIL ‘AALAMIIN 
WASOLAATU WASSALAAMU ‘ALAA ASYRAFIL 
ANBIYAAI WAL MURSALIIN 
WA ‘ALAALIHI WASOHBIHI AJMA’IN 
 

Yang Berhormat Tuan Haji Selamat Bin Takim 
Ahli Dewan Undangan Negeri Sungai Balang 

 

YBrs. Tuan Haji Hanis Musalman Bin Salehan 
Timbalan Pengurus Besar Yayasan Pelajaran Johor 

 
YBrs. Profesor Ir. Ts. Dr. Mohamad Hafiz Bin 
Mamat  
Timbalan Rektor (Penyelidikan dan Inovasi) 

UiTM cawangan selangor 



Barisan Pengurusan Eksekutif UiTM Cawangan 

Selangor 

 

Para pegawai Bahagian Hal Ehwal Pelajar 

 

Yang Diraikan, Mahasiswa Anak Johor 

 

Seterusnya tuan-tuan, puan-puan para hadirin yang 

saya hormati sekalian. 

 
Assalamualaikum Warahmatullahi Wabarakatuh, 
Salam Sejahtera, Salam Malaysia Madani dan Salam 
UiTM di Hatiku. 
 
 
 
 
 
 



1. Terlebih dahulu, mewakili YBrs. Profesor Dr. 
Ahmad Taufek Abdul Rahman, yang 
Menjalankan Fungsi Rektor UiTM Cawangan 
Selangor, saya menyampaikan salam beliau dan 

mengalu-alukan kehadiran Yang Berhormat serta 

delegasi Kerajaan Negeri Johor ke UiTM Cawangan 

Selangor Kampus Puncak Alam, serta 

mengucapkan setinggi-tinggi penghargaan kepada 

semua yang hadir. 

 

2. Pihak universiti amat menghargai pemilihan kampus 

ini sebagai salah satu lokasi rasmi pelaksanaan 

program Bantuan One-Off Mahasiswa Anak Johor di 

Selangor. 

 

3. Ucapan terima kasih juga saya rakamkan kepada 

Kerajaan Negeri Johor atas inisiatif proaktif ini. 

 



4. Inisiatif ini mencerminkan kepimpinan negeri yang 

berorientasikan rakyat, khususnya dalam 

memperkukuh kebajikan golongan mahasiswa. 

 

5. Saya percaya, Program Bantuan One-Off Mahasiswa 

Anak Johor ini memberi impak signifikan dengan 

meringankan beban kewangan, menyokong 

kesejahteraan emosi, membina modal insan berdaya 

saing serta memperkukuh kerjasama strategik antara 

kerajaan negeri dan institusi pengajian tinggi. 

 

6. Untuk pengetahuan Yang Berhormat dan semua 

hadirin, UiTM Cawangan Selangor sentiasa komited 

dalam menyokong agenda negeri-negeri Malaysia 

dengan menyediakan pendidikan berkualiti dan 

inklusif, memperkasa kesejahteraan mahasiswa, 

memperkukuh kerjasama strategik dengan kerajaan 

negeri, serta mendidik graduan berilmu dan berjiwa 



rakyat untuk menyumbang kembali kepada kemajuan 

negeri. 

 

Hadirin yang dihormati,  
 

7. Dikesempatan ini, saya juga merakamkan 

penghargaan kepada Gerakan Mahasiswa Anak 

Johor (GERMAJ) serta semua barisan kepimpinan 

mahasiswa Johor. 

 

8. Komitmen dan disiplin organisasi mahasiswa ini 

wajar dipuji. 

 

9. Anda telah menjalankan peranan penting sebagai 

penghubung antara pelajar, universiti dan Kerajaan 

Negeri Johor. 

 

 



10. Kepada mahasiswa Anak Johor, gunakanlah 

bantuan ini dengan berhemah. Jadikan ia pemangkin 

semangat untuk terus komited dalam pengajian, 

membina sahsiah terpuji dan memperkukuh 

kompetensi masa hadapan. Anda ialah aset negeri, 

dan UiTM percaya anda mampu mencipta impak 

besar. 

 

11. Akhir kata, saya sekali lagi merakamkan 

penghargaan kepada Yang Berhormat Tuan Hj 
Selamat bin Takim serta Kerajaan Negeri Johor di 

atas sokongan padu kepada para mahasiswa. 

 

12. Semoga kerjasama strategik antara UiTM 

Cawangan Selangor dan Kerajaan Negeri Johor akan 

terus diperkukuh, demi manfaat mahasiswa dan 

pembangunan modal insan negara. 

 

 



Gunung Ledang megah berdiri, 

Harapan negeri dijunjung utuh; 

Ilmu dituntut sepenuh hati, 

Modal insan terbina kukuh. 

 

Sekian, Wabillahi taufiq wal hidayah 
Wassalamualaikum warahmatullahi 
wabarakatuh. 

 


